
Samræmdar reglur um skólasókn og ástundun nemenda í 

grunnskólum Mosfellsbæjar og viðbrögð við skólasóknarvanda. 
 

Markmið með samræmdum skólasóknarreglum er veita nemendum og foreldrum stuðning við nám 

og námsástundun. Skólasókn nemenda er skoðuð með reglubundnum hætti og metið hvort stuðnings 

er þörf.  

Í upphafi hvers skólaárs eru nemendur með fullnægjandi skólasókn. Fjarvistarstig eru gefin  vegna 

óheimilla fjarvista og óstundvísi samkvæmt ákveðnu kerfi.  

Mæti nemandi í kennslustund eftir að kennsla hefst fær hann eitt fjarvistarstig og fyrir óheimila 

fjarvist úr kennslustund tvö fjarvistarstig. Mæti nemandi eftir að kennslustund er hálfnuð er skráð 

fjarvist.  Viðbrögð við ófullnægjandi skólasókn eru sett upp í fimm þrep. 

Ástundun nemenda er sýnileg í Mentor/Námfús og send foreldrum vikulega. Athugasemdir við 

ástundunarfærslur þurfa að berast skrifstofu skólans innan viku ella skoðast færslurnar  

samþykktar. Umsjónarkennari fylgist með mætingum nemenda sinna og ber ábyrgð á fyrstu þrepum 

í ferlinu.  

Lög um grunnskóla, úr 19. gr. Ábyrgð foreldra. 
„Foreldrar bera ábyrgð á námi barna sinna og ber þeim að fylgjast með námsframvindu þeirra í samvinnu við þau og 
kennara þeirra. Foreldrar skólaskylds barns bera ábyrgð á að það innritist í skóla þegar það kemst á skólaskyldualdur og 
sæki skóla. Verði misbrestur á skólasókn skólaskylds barns, án þess að veikindi eða aðrar gildar ástæður hamli, skal 
skólastjóri leita lausna og taka ákvörðun um úrbætur. Jafnframt skal hann tilkynna barnaverndaryfirvöldum um málið. 
Skólastjóri skal fara að ákvæðum stjórnsýslulaga við meðferð málsins...“ 

 

STIG 0-5 6-10 11-15 16-20 21-25 26-30 31-35 36-40 41-45 46-50 > 50 
Einkunn 10 9 8 7 6 5 4 3 2 1 0 

            

 

Nemandi (5.-10. bekkur) getur, tvisvar sinnum á hverju skólaári, sótt um að hækka 

skólasóknareinkunn sína. Nemandi og foreldri sækja um slíkt til umsjónarkennara. Gerður er skriflegur 

samningur í viðtalstíma umsjónarkennara milli nemanda, foreldra og umsjónarkennara.   

Hlekkur á samning 

 

 

 

 



Viðbrögð vegna ófullnægjandi skólasóknar - óheimilar fjarvistir 

  

 

 

 

 

 

 

 

 

 

 

 

 

 

 

 

 

 

 

 

 

 

 

 

10 fjarvistarstig 

Umsjónarkennari hefur samband við foreldra/forráðamenn gegnum Mentor/Námfús og 
ræðir við nemandann. Ef ástæða er til hefur umsjónarkennari samband við  

foreldra/forráðamenn símleiðis eða boðar þá til fundar.  Dagsetning viðtals og/eða símtals 
skráð í Mentor / Námfús. 

 

20 fjarvistarstig 

Umsjónarkennari boðar til fundar með foreldrum/forráðamönnum ásamt nemanda, 
námsráðgjafa, skólastjóra eða fulltrú a hans. Gerð er áætlun um bætta skólasókn sem 

fundarmenn undirrita. Dagsetning fundar skráð í Mentor / Námfús. 
 

                                                           30 fjarvistarstig 

Umsjónarkennari vísar málinu til nemendaverndarráðs og upplýsir foreldra/forráðamenn þar 
um. Skólastjóri eða fulltrúi hans boðar foreldra/forráðamenn, nemanda og þá sem hafa 

komið að málinu innan skólans til fundar þar sem leitað er lausna á vanda  nemandans. Gerð 
er aðgerðaráætlun sem fundarmenn undirrita. Dagsetning fundar skráð í Mentor / Námfús. 

 

40 fjarvistarstig 

Skólastjóri eða fulltrúi hans sendir tilvísun til skólaþjónustu Mosfellsbæjar sem boðar til 
fundar, svo fljótt sem verða má, með foreldrum/forráðamönnum og fulltrúum skóla. 

Markmiðið er að bregðast við með persónulegri aðstoð og ráðgjöf við nemanda með skoðun á 
námsumhverfi, líðan og félagslegum aðstæðum. Fundargerð?? 

 

50 fjarvistarstig 

Eftir umfjöllun í nemendaverndarráði sendir skólastjóri, fyrir hönd skólans, tilkynningu til 
barnaverndar Mosfellsbæjar. Fram kemur í tilkynningu hvað hafi verið gert á fyrri þrepum.  

Tilkynningar ítrekaðar á mánaðarfresti ef skólasóknarvandi nemanda heldur áfram. 
Tilkynningar ítrekaðar á mánaðarfresti ef skólasóknarvandi nemanda heldur áfram 



Hvernig skal tilkynna veikindi nemenda?  

Foreldrar tilkynni um veikindi barna sinna daglega fyrir upphaf skóladags. Tilkynna skal veikindin 
símleiðis til ritara skólans eða rafrænt í Mentor/Námfús. Skoða þarf sérstaklega stöðu nemanda og 
framvindu náms ef veikindadagar koma niður á námi barns.  

Um langvinn veikindi gildir 17.gr. grunnskólalaga.  
 

Lög um grunnskóla; úr 17.gr. Nemendur með sérþarfir 

...“Nemendur sem að mati læknis geta ekki sótt skóla vegna slyss eða langvarandi veikinda eiga rétt til sjúkrakennslu 

annaðhvort á heimili sínu eða á sjúkrastofnun. Sjúkrakennsla er á ábyrgð viðkomandi sveitarfélags...“ 

 

Hvernig skal sækja um tímabundið leyfi? 

Foreldrum eða forráðamönnum ber að sækja um leyfi fyrir börn sín með góðum fyrirvara. Leyfi frá 

skóla telst tímabundin undanþága frá skólasókn barns. 

Lög um grunnskóla; úr 15.gr. Skólaskylda. 

 „..Sæki foreldrar skólaskylds barns um tímabundna undanþágu þess frá skólasókn í einstökum námsgreinum eða að öllu 

leyti er skólastjóra heimilt að veita slíka undanþágu telji hann til þess gildar ástæður. Foreldrar skulu þá sjá til þess að 

nemandinn vinni upp það sem hann kann að missa úr námi meðan á undanþágu stendur...“ 

Foreldrar geta sótt um leyfi fyrir einn dag með símtali eða tölvupósti til umsjónarkennara og/eða 

skrifstofu skólans.  

Ef sækja þarf um leyfi í tvo til fimm daga samfellt þurfa foreldrar að skila skriflegri umsókn á þar til 

gerðu eyðublaði sem vistað er á heimasíðu skólans. Leyfið tekur ekki gildi fyrr en samþykki skólastjóra 

liggur fyrir. 

Ef sótt er um leyfi fyrir nemanda í lengri samfelldan tíma en fimm daga eða leyfisdagar eru orðnir 

fleiri en tíu á skólaárinu boðar skólastjóri foreldra á fund til að ræða ástæðu leyfisbeiðni. Að öðrum 

kosti er skráð fjarvist hjá nemanda. 

Ef í ljós kemur að sótt er ítrekað um leyfi eða tilkynnt eru veikindi fyrir nemanda í einstakri námsgrein 
ber umsjónarkennara að kanna ástæður þess hjá foreldrum/forráðamönnum.   

Lög um grunnskóla; úr 13.gr. Réttur nemenda 
„Hver nemandi skal hafa umsjónarkennara. Umsjónarkennari fylgist náið með námi nemenda sinna og þroska, líðan og 
almennri velferð, leiðbeinir þeim í námi og starfi, aðstoðar og ráðleggur þeim um persónuleg mál og stuðlar að því að efla 
samstarf skóla og heimila... 

Vakin er athygli á því að einn dagur samsvarar sex kennslustundum á yngsta stigi og sjö 
kennslustundum á mið- og unglingastigi. Ef fjarvera frá skóla kemur niður á námi barnsins verður það 
skoðað sérstaklega. Skoða þarf sérstaklega stöðu nemanda og framvindu náms. Foreldrar bera 
ábyrgð á að nemandinn fylgi kennsluáætlun á meðan á leyfi stendur 

 



 

Viðbrögð vegna ófullnægjandi skólasóknar - leyfi/veikindi 

Meginreglan er að fylgja þeim viðmiðum sem koma fram í þrepunum en ævinlega skal leggja faglegt 

mat á aðstæður nemenda og taka tillit til aldurs þeirra, þroska og námsstöðu.  

 

 

 

 

 

 

 

 

 

 

 

 

 

 

 

 

 

 

 

5 – 10 veikinda- og/eða leyfisdagar 

Umsjónarkennari ræðir við foreldra og nemanda.  Dagsetning samtals skráð í Mentor / 
Námfús. 

 

11 – 15 veikinda- og /eða leyfisdagar 

Þrep eitt endurtekið. Skólastjórnandi viðkomandi stigs upplýstur og skólahjúkrunar-
fræðingur ef við á. 

 
 

16 – 20 veikinda- og/eða leyfisdagar 

Umsjónarkennari boðar fund með foreldrum, skólastjórnanda og öðrum þeim sem við á. 
Nemendaverndarráð upplýst með vitneskju foreldra. Fundargerð skráð. 

 

21 – 30 veikinda- og/eða leyfisdagar 

Skólastjóri tekur við málinu, vísar því til umfjöllunar í nemendaverndarráði. Skólastjóri boðar 
foreldra til fundar og upplýsir skólaþjónustu Mosfellsbæjar um málið. 

Fundargerð skráð og gerð áætlun um aðgerðir. 
 

31 eða fleiri  veikinda- og/eða leyfisdagar   

Skólastjóri, fyrir hönd skólans, tilkynnir skólasókn nemanda til barnaverndar Mosfellsbæjar. 
Fram kemur í tilkynningu hvað hafi verið gert á fyrri þrepum 

 


